
III. Os Orzamentos da Xunta de Galicia  
para o ano 2008 

1.- O ESCENARIO ORZAMENTARIO. 

O escenario orzamentario do ano 2008 ven enmarcado no obxectivo de 

estabilidade orzamentaria fixado para o conxunto das comunidades 

autónomas en desenvolvemento do disposto na reforma da Lei xeral 

de estabilidade orzamentaria e normativa complementaria de 

aplicación.   

Neste senso , o orzamento consolidado da Comunidade Autónoma é un 

orzamento expansivo que incrementa os seu ingresos por riba do 

crecemento esperado do PIB e presenta un superávit non financeiro de 

121,5 millóns de euros que se equilibra finalmente ao financiamento 

de investimentos produtivos co resultado do equilibrio total 

orzamentario.  

OBXECTIVO DE ESTABILIDADE ORZAMENTARIA PARA A COMUNIDADE 
AUTÓNOMA DE GALICIA 

CAPACIADADE (+) OU NECESIDADE (-) DE FINANCIAMENTO 

TRIENIO 2008-2010 

*( % DO PIB )  

2008 2009 2010 

0,25 0,25 0,25  

 

* O Obxectivo non inclúe o déficit adicional por investimentos a que se 

refire o artigo 3.1 da LO 5/2001.  

EVOLUCION DO AFORRO ORZAMENTARIO 

 

GRÁFICO1. EVOLUCIÓN DO AFORRO ORZAMENTARIO 

 

O Aforro, como diferenza entre ingresos e gastos correntes crece no 

ano 2008 un 11,3% respecto ao ano 2007, permitindo o financiamento 

dos investimentos reais. Así mesmo, o crecemento medio do aforro 

bruto no período 2005-2008 sitúase no 14,6%. 

 Os investimentos directos xunto coas transferencias de capital 

constitúen o 24,4% do total do orzamento de gastos consolidados e 

cífranse conxuntamente en 2.768,1 millóns (o 4,8 % do PIB). 

CADRO 2. AFORRO E INVESTIMENTO 

CADRO 3.  ESTRUTURA DE GASTOS NON FINANCEIROS 

 
 
 
 
 
 
 
 
 
 
 
 
 
 
 

 

O total de gastos non financeiros, que ascenden a 10.960,4 millóns de 

euros, increméntase no seu conxunto na porcentaxe do 7,3 % respecto 

ao exercicio anterior, e supoñen o 94,8 % do total do orzamento 

consolidado. Fronte a este incremento os gastos correntes 

increméntanse o 8,9 %, os de capital o 3,0 %. 

O capítulo que máis contribúe ao crecemento dos gastos son as 

transferencias correntes, que se ven incrementadas un 10,1%. O 74% 

desta variación está constituída por transferencias externas 

relacionadas coa sanidade, educación, empregabilidade e servizos 

sociais. 

CADRO 4. ESTRUTURA DE GASTOS NON FINANCEIROS 

 

Os gastos de funcionamento supoñen o 8,5% de incremento con 

respecto ao exercicio 2007, e un incremento en termos absolutos de 

378,5 millóns de euros. 

Os recursos destinados no ano 2008 para investimentos superan os 

1.779,4 millóns de euros, incrementándose un 6,2%.  

A achega ao investimento que realizan as sociedades e outros entes 

públicos representa o 26% do total do investimento real do exercicio. 

Este investimento societario canalízase basicamente a través das 

sociedades públicas seguintes: 

Sociedade Pública de Investimentos de Galicia (SPI GALICIA) 

Autoestrada Alto de Santo Domingo-Ourense SA (ACEOUSA) 

E as Sociedades Anónimas de Xestión Urbanística e Solo (XESTURES) 

Estas sociedades representan o 94% do total do investimento das 

sociedades públicas. 

O total da variación de activos financeiros orzamentarios ascende a 

121,5 millóns que contribúe á formación de capital. 

 

Os ratios de Débeda viva neste orzamento, melloran 

substancialmente, pasando do 6,5% do PIB no 2007 ao 6,1% no 2008. 

Do mesmo xeito, a porcentaxe de Débeda viva con respecto ao Aforro 

mellora xa que pasa do 1,92 % no ano 2007 ao 1,72 % no 2008. 

CADRO 5. EVOLUCIÓN DO ENDEBEDAMENTO NETO 

 

 

O endebedamento neto diminúe no actual exercicio en 93,9 millóns de 

euros respecto ao exercicio 2007. Cumprindo así cos escenarios 

deseñados no seo do Consello de Política Fiscal e Financeira en 

desenvolvemento da normativa que configura o marco de estabilidade 

orzamentaria para o conxunto das administracións públicas. 

Os gastos de financiamento da débeda recollen un total de 146,5 

millóns de euros, cun descenso do 0,3% fronte ao 2007. 

A previsión do gasto non financeiro consolidado (10.960,4 millóns de 

euros) representa un crecemento inferior ao crecemento dos ingresos 

non financeiros que se cifra no 7,3 % fronte ao 8,3 % que representan 

os ingresos. 

CADR0 6.  ESTRUTURA INGRESOS NON FINANCEIROS 

A estrutura dos ingresos non financeiros pon de manifesto un 

crecemento dos ingresos correntes do 9,4% sobre o ano 2007 como 

froito do crecemento dos ingresos tributarios e das transferencias 

correntes. 

As transferencias correntes representan o 53% dos ingresos non 

financeiros e increméntanse un 11,9%. Nunha gran proporción a orixe 

destas transferencias atópase no fondo de suficiencia , subvencións 

finalistas do estado, así como do anticipo da liquidación definitiva dos 

tributos cedidos. 

O total do orzamento consolidado ascende a 11.556,1 millóns de euros 

e representa un crecemento do 7,1 % respecto ao ano 2007. 

CADRO 7. INGRESOS TOTAIS  

 

CADRO 8. GASTOS TOTAIS 

DISTRIBUCIÓN DOS ORZAMENTOS POR SECCIÓNS ORZAMENTARIAS 

CADRO 14. SOCIEDADES MERCANTÍS 

CADRO 15. ENTES PÚBLICOS 

2.- AS PRIORIDADES DO GOBERNO E A SÚA MATERIALIZACIÓN NO 
ORZAMENTO CONSOLIDADO 

OBXECTIVOS DE POLÍTICA ECONÓMICA DO GOBERNO DE GALICIA 2007 

1.- Crecemento do PIB = 3,5% 

É dicir, un obxectivo de incrementar o PIB dúas décimas por enriba da 

media nacional.  

Polo que se refire as previsións de demanda, o compoñente máis 

dinámico será un ano máis a FBCF (4,9%), na que os investimentos en 

bens de equipo e infraestruturas compensarán a previsible diminución 

do investimento en nova vivenda. O comportamento previsto para esta 

variable é un signo inequívoco da confianza que os axentes 

económicos manteñen na solidez do crecemento da economía de 

Galicia. 

A previsible moderación do consumo privado por mor do 

endurecemento do mercado crediticio, se traducirá nun crecemento 

do 3,0 %, cinco décimas inferior ao previsto para o peche do exercicio 

2007. Esta suave moderación do comportamento do consumo é a 

resposta esperada ao encarecemento do crédito para os fogares 

endebedados.  

A boa marcha das exportacións anticipa un mellor comportamento do 

sector exterior que reducirá a súa achega negativa ó crecemento do 

PIB, como consecuencia dun maior crecemento das exportacións de 

bens e servizos (5,6 %) no 2008; obxectivo razoable tendo en conta a 

leve recuperación económica das principias economías da Zona Euro, 

e unha moderación no ritmo de importacións (5,3%). 

 

2.- Crecemento do emprego = 2,4% 

A solidez e continuidade no crecemento da economía de Galicia no 

que vai do ano 2007 traduciuse nun importante saneamento do noso 

mercado de traballo. O conxunto dos indicadores dispoñibles 

confirman esa importante mellora: 

Así o rexistro de afiliados á Seguridade social proporciona un 

incremento interanual do 3,2% para os nove meses que van desde 

xaneiro a setembro de 2007, ata completar unha cifra que supera 

1.085.000 de afiliados.  

En segundo termo, o paro rexistrado presenta unha taxa de descenso 

interanual no mes de setembro de 2007 do 4%, que contrasta coa 

traxectoria seguida no mesmo período en España onde aumenta un 

2,6%.  

Finalmente, os datos estimados pola EPA confirman o bo 

comportamento seguido polo mercado de traballo seguida en Galicia. 

Nos últimos resultados da EPA publicados referidos ao IIT2007, a cifra 

de ocupados creceu a unha taxa do 3,8%, elevándose este rexistro ata 

un 4,7% no caso da ocupación feminina. E se a comparación se 

estende ao IIT 2005, o crecemento do numero de ocupados foi de 

82.800, dos que mais de 52.000 corresponden a mulleres. 

A poboación parada se reduciu en 10.500 desempregados, un 9,7% 

menos. En consecuencia a taxa de desemprego redúcese nun punto 

porcentual, situándose nun 7,6% a taxa máis baixa que rexistra a 

economía de Galicia desde o ano1982. Con relación ao IIT de 2005 

esta redución da cifra de parados ascende a 41.400, compatible cun 

aumento equivalente dos novos activos. 

Manter esta tendencia descendente do desemprego é o outro gran 

obxectivo destes Orzamentos. Aplicando a Galicia a mesma hipótese 

de moderación salarial que recollen os PGE para 2008, o emprego en 

termos de Contabilidade Nacional incrementarase un 2,4%, un 

obxectivo que se sitúa tres décimas de punto máis que o obxectivo 

para o conxunto español. 

En termos absolutos iso suporá a creación de 27.600 postos de traballo 

equivalentes a tempo completo, o que equivale a 32.400 ocupados da 

EPA, que permitirá situar a taxa de paro arredor dun 7,8%.  

OBXECTIVOS SOCIAIS 

Os Orzamentos do ano 2008 avanzan na política económica iniciada no 

2005 polo Goberno galego, continuando no camiño da converxencia 

coa Unión Europea. 

Nun contexto de crecemento económico, estes Orzamentos darán un 

impulso decidido á mellora da competitividade. 

Estes Orzamentos fundaméntanse en dous piares básicos: o 

investimento produtivo e as políticas sociais. 

Respecto das políticas sociais, os Orzamentos do 2008 apoian as 

actuacións e programas que favorezan a creación de emprego de 

calidade e a mellora e extensión dos servizos de benestar. As accións 

destinadas a fomentar a empregabilidade, a prevención de riscos 

laborais e a favorecer a igualdade entre homes e mulleres no traballo 

convértense en prioritarias, cumprindo así cos compromisos contidos 

no acordo polo emprego no marco do Diálogo Social. Cabe subliñar, no 

ámbito da Sanidade, a extensión e mellora dos servizos sanitarios, 

especialmente en atención primaria e saúde pública. Refórzanse de 

forma significativa as dotacións de recursos asignados á prestación e á 

implantación de servizos asistenciais para a promoción da autonomía 

persoal e atención as persoas en situación de dependencia, accións 

para a igualdade e promoción da muller, así como a protección da 

infancia. Poténcianse as medidas que faciliten o acceso á vivenda. 

Ademais, increméntase o gasto destinado á cooperación exterior e ao 

desenvolvemento.  

No investimento produtivo, os orzamentos para o 2008 impulsan as 

áreas de sociedade do coñecemento, educación e innovación, 

desenvolvemento e investigación; e tamén as infraestruturas 

produtivas que doten dunha mellor conectividade e accesibilidade ao 

territorio, potenciando o transporte público urbano e metropolitano 

máis eficiente, seguro e sostible, que constitúe un instrumento básico 

de cohesión territorial e social. Ademais, apóianse as actividades 

económicas e empresariais e o solo para actividades industriais.  

Como temos comentado, este esforzo inversor ven a continuar o xa 

realizado no ano 2007, cando Galicia se situou entre as comunidades 

autónomas que destinaron unha maior cota dos seus ingresos a 

investimentos reais, con 12%, xunto con Asturias, Cantabria, Castilla 

León, Extremadura e La Rioja. 

Ambos piares básicos dos Orzamentos para o 2008 desenvolveranse no 

marco do crecemento sostible cumprindo coas esixencias da 

sustentabilidade e atendendo as necesidades de salvagarda, 

conservación, mellora e promoción do medio ambiente e a 

valorización do medio rural e litoral aproveitando as súas 

potencialidades.  

No investimento produtivo, é salientable o reforzo financeiro ao 

sistema universitario galego e a súa promoción científica e técnica, o 

investimento para o Plan de financiamento das Universidades crece un 

10,2% ata chegar a 417 millóns aos que se engaden outros 10,5 millóns 

de achegas doutras áreas administrativas da Administración xeral. 

A necesidade de consolidar a sociedade do coñecemento esixe un 

incremento nos investimentos en Educación e I+D+i. No 2008, 

destínanse a estes obxectivos 2.444,5 millóns, 164 millóns máis que no 

2007.  

Este esforzo se suma ao realizado no ano anterior, cando as partidas 

destinadas a educación, I+D+i e sociedade do coñecemento supuxo un 

21% do gasto total, superior en tres puntos porcentuais á media do 

conxunto nacional e en liña coa porcentaxe de Cataluña, Asturias e 

Castilla-La Mancha. 

Tamén destacan o apoio as políticas de transporte que medran un 

87,5% respecto do ano anterior, as infraestruturas viarias con 481 

millóns, 57 máis que no 2007 e o gasto en adquisición e urbanización 



Os Orzamentos da Xunta de Galicia 

 

68 
 

de solo empresarial que crece un 14%. Estas medidas apoian e 

desenvolven o soporte das actividades económicas. Todas estas 

actuacións compleméntanse para conquerir unha maior produtividade, 

competitividade e internacionalización da economía galega. 

Outra prioridade básica destes orzamentos é a creación de máis 

emprego e de maior calidade e na prevención de riscos laborais. A 

este obxectivo destínanse 378,7 millóns de euros, un 14,3% máis que 

no 2007.  

O gasto en políticas sociais tamén se centra na sanidade pública cun 

investimento de 3.639 millóns, 251 millóns máis que no ano anterior, 

destacando as medidas de mellora da atención primaria e os 

programas de saúde bucal, vacinación, prevención e saúde pública. 

O fomento das políticas de igualdade e protección social son outro 

obxectivo prioritario destes orzamentos. Neste senso, o orzamento 

dedicado aos servizos sociais de atención ás persoas maiores, con 

discapacidade e dependentes, crece un 21% e elévase a 514,5 millóns. 

O compromiso da Xunta de Galicia para garantir o acceso a unha 

vivenda digna queda reflectido no Orzamento para 2008. Os 

programas de fomento do acceso á vivenda crecen un 18,9% respecto 

do ano anterior.  

Outra prioridade nestes Orzamentos son as actuacións de protección e 

mellora do medio natural, destacan os investimentos no ciclo da auga: 

saneamento e abastecemento que medran un 10,6%. 

OBXECTIVOS TERRITORIAIS 

O reequilibrio territorial é un obxectivo transversal nestes Orzamentos 

para poñer en valor o territorio e reforzar a cohesión social, mediante 

políticas de sustentabilidade ambiental, de vertebración territorial, 

de promoción económica e equipamento social. Para o ano 2008, as 

actuacións de reequilibrio territorial elévanse a 331,4 millóns de 

euros, un 47,3% máis que no ano anterior. 

Estas políticas faranse dende a solidariedade cun esforzo no gasto en 

cooperación ao desenvolvemento e axuda social que incrementa 

notablemente os seus recursos, crecendo un 13,79% respecto do ano 

anterior.  




